
Vistas democraticas en Catalugna
Debatta publica mardi 6 a Turitg

� La Spagna (46,77 milliuns olmas)
patescha dapi l’onn passà d’ina crisa
politica. La Partida populara (PP) da
Mariano Rajoy ha la maioritad relati
va en il parlament statal, ma n’ha betg
cuntanschì la maioritad absoluta ba
segnaivla per furmar ina regenza da
coaliziun. Ussa sto il retg tschertgar
in’autra via; ins na spetga nagina
schliaziun avant las elecziuns auto
nomas bascas ils 25 da settember. Ina
disditga pudess manar puspè ad elec
ziuns generalas da december. Entant a
Barcelona vegni lavurà: La maioritad
absoluta separatista en il parlament da
la Catalugna autonoma (7,519milliuns
olmas) pina vinavant la «diada» dals 11
da settember (festa naziunala) ed il
dretgmument per proclamar l’indepen
denza dal pajais sco commember da
l’Uniun europeica (UE). «L’Onze de Se
tembre» fa endament «la rendició de
Catalunya, esdevinguda [succedida]
l’11 de setembre de 1714, després
[suenter] el setge [assedi] de catorzeme
sos de durada de l’exèrcit de Felip V de
Castella, a la fi de la guerra de Succes
sió» (1).

In pievel conscient da sasez
La Catalugna autonoma cumpiglia la
part principala da l’intschess linguistic
catalan. Dus mezs d’instrucziun publi
tgads 1874 e 1879 a Paris conferman

ch’ins enconuscheva gia daditg l’atgna
dad culturala da lez pievel iberic. «Ils
Catalans èn daventads fitg famus en il
temp medieval. I han cuntanschì ina
sort spiert d’independenza; i èn oravant
tut Catalans (…). I discurran in dialect
provenzal» (2). I constat ch’il catalan su
meglia fetg l’occitan. «Il district [fran
zos] da las Pireneas orientalas (…) ha
fatg ditg part da la Spagna; las isanzas da
la glieudmantegnan anc adina ina nian
za spagnola. Il pievel discurra general
main en lingua catalana (…). En la Ca
talugna (…) viva ina populaziun ferma,
loscha e scorta che discurra catalan, lin
guatg fitg different dal spagnol; agricul
tura ed industria èn generalmain pli svi
luppadas ch’en il rest dal reginam» (3).
La victoria da la democrazia en Spagna
suenter 1975 hamanà a l’instituziun dal
«estado de las autonomías». Ma las elec
ziuns generalas da 2008 han dà ina cle
ra maioritad al PP anticatalan da Rajoy.
Madrid ha stritgà refurmas da la consti
tuziun catalana («estatut») approvadas
dal parlament e dal pievel da la Catalu
gna, scumandond lura a la regenza cata
lana d’organisar in referendum davart
l’independenza dal pajais. Il 2015 han
las partidas promoturas da l’indepen
denza survegnì la maioritad en il parla
ment da la Catalugna autonoma.

Occurrenza internaziunala
Il comité «Assemblea nacional catalana»
arranscha set occurrenzas a set citads

differentas dal mund durant l’emna
avant la «diada» 2016. Ina da lezzas ci
tads è Turitg, nua ch’il «Casal català de
Zuric» (cczuric@gmal.com) arranscha
mardi, ils 6 da settember, ina debatta
publica per englais intitulada: «Tscher
tgond novaziuns democraticas. Il cas ca
talan» (4). Las persunalitads suandantas
fan part da la discussiun:
– Antoni Castellà i Clavé, commember
dal parlament da la Catalugna per Bar
celona (gruppa «Junts pel Sí» per ina
Catalugna independenta);
– Esther Flubacher (Turitg), politichera
verdliberala cun ragischs catalanas;
– Jofre Rocabert, politolog (Scola poli
tecnica federala, Turitg);
– Krystyna Schreiber (Barcelona),
schurnalista tudestga, autura da «Die
Übersetzung der Unabhängigkeit. Wie
die Katalanen es erklären, wie wir es ver
stehen» (ISBN 978939025603) (5).

